
 

 

 
 

Pou Piblikasyon Imedya: 18/06/2018 GOUVÈNÈ ANDREW M. CUOMO 
 

 
 

GOUVÈNÈ CUOMO ANONSE 16.2 MILYON DOLA POU PWOJÈ KI PRAL 
TRANSFÒME WATKINS GLEN LAN YO 

 
Yo te Anonse 9.7 Milyon Dola pou Pwojè Inisyativ Revitalizasyon Sant Vil la yo; 

Pòtay Dantre 6.5 Milyon Dola Pak Eta Watkins Glen lan Fini 
 

Anons lan Konplemante “Southern Tier Soaring” – ki se Estrateji Global Rejyon 
an pou Revitalize Kominote yo epi Devlope Ekonomi an 

 
 
Jodi a, Gouvènè Andrew M. Cuomo te anonse yon envestisman san presedan 
16.2 milyon dola ki pral plis amelyore transfòmasyon k ap fèt nan Watkins Glen lan pou 
l vin tounen yon destinasyon ak yon sant kiltirèl ki gen kalib mondyal - tout sa fè pati efò 
k ap kontinye fèt pou revitalize ekonomi rejyon nò eta a epi kreye opòtinite pou rejyon 
Southern Tier la. Pwojè yo te anonse jodi a yo gen ladan 9.7 milyon dola pou 14 pwojè 
nan kad Inisyativ Revitalizasyon Sant Vil (Downtown Revitalization Initiative, DRI) k ap 
fèt toupatou atravè vilaj la ak nouvo antre prensipal 6.5 milyon dola pou Pak Eta 
Watkins Glen lan ki li menm fè pati pwogram NY Parks 2020 (Pak Eta New York yo 
2020) Gouvènè Cuomo a. Amelyorasyon yo se yon eleman nan inisyativ Southern Tier 
Soaring lan, ki se plan direktè rejyon an genyen pou ankouraje kwasans ekonomik. 
 
“Watkins Glen se yon trezò pou Eta New York, ki gen ladan bèl pak eta li a, yon pis 
kous ki gen renonme entènasyonal ak yon sant vil dinamik”, Gouvènè Cuomo te 
deklare. “Pwojè ak envestisman sa yo pral kontinye revitalize zòn sa a, sa k ap ranfòse 
ekonomi an epi ede rejyon Southern Tier la pran elan. Mwen ap felisite Watkins Glen ak 
rezidan li yo, biznis ak lidè li yo paske y ap travay ansanm avèk eta a pou yo anime ide 
sa yo pandan n ap make antre nan yon nouvèl è pou pyè presye Rejyon Nò eta sa a.” 
 
Yo te anonse pwojè yo nan seremoni inogirasyon pou yon nouvèl antre prensipal nan 
Pak Eta Watkins Glen lan. Pwojè 6.5 milyon dola a te transfòme yon espas pakin 
delabre ki te nan pye vale a pou l vin tounen yon espas vèt, sa k ap kreye nouvo 
enstalasyon nan pak la epi amelyore entèpretasyon istwa natirèl ak kiltirèl inik Watkins 
Glen lan. Pwojè a te relokalize espas pakin lan lwen vale a epi pa lòt bò Franklin Street 
la pou amelyore sikilasyon machin yo nan lari vilaj la ak sikilasyon pyeton yo nan pak la. 
Yo te transfòme ansyen espas pakin ki te asfalte a pou l vin tounen yon espas pak ki 
gen peyizaj ki pi natirèl, ki gen ladan: 
 

https://www.ny.gov/programs/downtown-revitalization-initiative
https://parks.ny.gov/publications/documents/NYParks2020UpdateReport.pdf
https://parks.ny.gov/publications/documents/NYParks2020UpdateReport.pdf
https://esd.ny.gov/southern-tier-soaring-uri
https://esd.ny.gov/southern-tier-soaring-uri


 

 

• Yon novo sant dakèy pou vizitè yo k ap ofri yo enfòmasyon sou pak la ak sou lòt 
atraksyon ki gen nan rejyon an yo; 

• Yon ti anpiteyat anplennè epi amelyore afich edikasyonèl ki bay istwa imen ak 
istwa natirèl ak karakteristik jewografik pak la yo, ki gen ladan yon modèl touchab 
ki montre vale a; 

• Yon nouvo espas vizyalizasyon kote moun ki pa ka mache pakou vale a yo pral 
kapab apresye yon chit dlo espektakilè; 

• Renovasyon ak agrandisman bilding konsesyon ki la deja avèk yon pi gran espas 
pou machandiz Taste NY yo ki gen ladan diven ak bwason atizanal lokal yo ak 
engredyen yo kiltive onivo lokal k ap gen nan nouvo espas pou ti restoran an; ak 

• Renovasyon k ap fèt nan twalèt piblik yo. 
 
Yo te nonme Vilaj Watkins Glen lan kòm gayan 2èm Faz DRI la ane pase a. Yo te 
anonse 9.7 milyon dola pou pwojè espesifk yo pral finanse atravè inisyativ la yo jodi a 
epi yo gen ladan: 
 

• Reyalize Espas Lwazi k ap Disponib Pandan Tout Ane a nan Pak Clute, ki 
gen ladan konsepsyon ak konstriksyon yon patinwa/jè dlo douchan, 
antre/ale/pakin, peyizaj, siyalizasyon, ak amelyorasyon konèks yo. 
(2,017,428 dola) 
 

• Enstale Nouvo Ekleraj nan Franklin Street an kowòdinasyon ak travay 
reyasfaltaj Depatman Transpò New York la (New York Department of 
Transportation, NYSDOT) ap fè yo. Yo pral itilize fon yo pou yo enstale kondwit 
ak fondasyon epi achte nouvo enstalasyon apre yo fin fè travay soutèren yo. 
(1,500,000 dola) 
 

• Amelyore East 4th Street pou Pyeton ak Siklis yo epi Amelyore koneksyon 
ant Sant Vil la ak Pak Clute, yon koridò prensipal pou ankouraje rezidan yo ak 
vizitè yo mache apye oswa monte bekàn ant lokalite yo. Amelyorasyon yo pral 
gen ladan twotwa ki pi laj, espas peyizaje ak travèse pyeton yo ka aktive nan 
Boat Launch Road. (1,034,565 dola) 
 

• Redevlope Pò Kapitèn Bill ki sou Lak Seneca a pou amelyore Plan Sit la ak 
Amenaje Vizyalizasyon Panorama yo, ki gen ladan konstriksyon yon bilding de 
etaj pou mete Tèminal Kapitèn Bill pou Bato Kwazyè sou Lak Seneca a (Captain 
Bill's Seneca Lake Cruise Terminal). Pwojè a pral pèmèt konpayi a agrandi 
operasyon yo pou l gen ladan espas pou evènman epi gen ladan rekonsepsyon 
sit la ki pral amelyore vizyalizasyon panorama lak la epi atire vizitè vin wè bò rivaj 
dlo a. (500,000 dola) 
 

• Renove Ansyen Bilding VFW a pou l vin tounen yon Espa Sèvis Konplè ak 
Sant Kondisyonnman Fizik pou envite Otel Watkins Glen Habor la, ansanm ak 
lòt vizitè ak rezidan lokal yo (250,000 dola) 
 

• Modènize Kòd Zonaj la pou Reponn a Lwaye Akoutèm yo, Direktiv 
Konsepsyon yo, Distri Istorik yo, ak Lòt Revizyon ankò, pou ankouraje 
devlopman apwopriye ki fèt sou echèl ki inifòm ak karaktè vilaj la. Chanjman yo 

https://www.governor.ny.gov/news/governor-cuomo-announces-village-watkins-glen-10-million-southern-tier-region-winner-second


 

 

pral reponn a defi mache lojman sezonye alwe akoutèm ki an demann elve a yo 
epi modènize direktiv konsepsyon yo. (50,000 dola) 
 

• Modènize Pak Lafayette la ak Nouvo Ekipman, Ekleraj ak Peyizaj pou ajoute 
sou don prive yo te fè resaman yo. Amelyorasyon yo gen ladan yon twalèt piblik 
pèmanan, siyalizasyon, sifas sekirite ozalantou zòn espas jwèt la, ekleraj, twotwa 
toutotou perimèt la, ak yon nouvo twati pou kiyòsk la. (276,047 dola) 
 

• Redevlope 109-111 North Franklin St. avèk Izaj miks pou l gen ladan espas 
komèsyal adisyonèl nan etaj redchose a ak 24 apatman pou moun a revni miks 
sou dezyèm ak twazyèm etaj yo. Pwojè a pral adapte pou brasri ak restoran ki 
deja sou sit la yo, epi l ap ofri konsèp ouvè pou espas travay pataje FLX Works 
ap jere a, ki gen ladan yon kizin a echèl komèsyal moun ka lwe pa èdtan 
itilizasyon. (1,000,000 dola) 
 

• Enstale Pòtay ak Siyalizasyon Oryantasyon pou akeyi vizitè nan kat pòtay 
prensipal pou antre nan Vilaj la yo. Siyalizasyon oryantasyon yo pral oryante 
pyeton yo, siklis yo, ak chofè yo pandan y ap pwomouvwa biznis ak atraksyon 
lokal yo. (644,875 dola) 
 

• Transfòme Plizyè Bilding ak Sit nan Zòn DRI yo, ki gen ladan amelyorasyon y 
ap fè nan fasad bilding lan, ogmante lojman alontèm sou etaj anlè yo, amelyore 
oswa agrandi espas komèsyal la, ak sipòte nouvo biznis yo. Yon antite lokal pral 
jere pwogram lan atravè fon korespondan jiska 50 pousan y ap ofri mèt 
pwopriyete yo. (1,039,585 dola) 
 

• Revitalize Estasyon Gaz ak Garaj Mekanik ki nan 15 North Franklin Street la 
pou itilizasyon komèsyal ak rezidansyèl. Amelyorasyon yo pral gen ladan 
renovasyon fasad ak twati, amelyorasyon espas enteryè yo, ak mete peyizaj nan 
sit estratejik pòtay dantre pou rejyon nò sa a. (287,500 dola) 
 

• Modènize yon Ansyen Oditoryòm Lekòl pou l vin tounen Sant Atizay 
Espektak Watkins Glen lan (Watkins Glen Performing Arts Center), yon 
espas pou akeyi espektak mizikal, pyès teyat, ak evènman miltimedya yo. 
Amelyorasyon yo pral gen ladan yon nouvo sistèm klimatizè, konstriksyon yon 
sal vestyè, espas pou konsesyon ak vant tikè, nouvo ekleraj ak sistèm son ki 
itilize enèji nan fason efikas, yon nouvèl ekran, pwojektè, ak ekipman odyovizyèl 
ak siyalizasyon ki istorikman apwopriye. (250,000 dola) 
 

• Devlope yon nouvo Lojman ak Sant Gadri pou Moun a Revni Miks yo sou 
yon espas vid Otorite Lojman Watkins Glen lan (Watkins Glen Housing Authority) 
posede. Yo pral konsevwa karannde inite apatman ak yon sant gadri ki mezire 
5,000 pye kare pou yo vin inifòm ak karaktè aktyèl katye a. (500,000 dola) 
 

• Kreyasyon yon Fon pou Revitalizasyon Sant Vil (Downtown Revitalization 
Fund) pou sipòte pwopriyetè ti biznis ak bilding yo pou amelyore anviwònman yo 
konstwi nan zòn DRI a avèk sibvansyon korespondan konpetitiv yo. Aktivite ki 
elijib yo gen ladan amelyorasyon fasad yo; transfòmasyon espas aletaj vid yo 



 

 

pou yo vin tounen inite rezidansyèl; agrandisman biznis yo; ak lòt amelyorasyon 
y ap fè nan sit la ankò. (350,000 dola) 

 
Melanje ak envestisman 7.2 milyon dola yo te anonse resaman pou amelyore State 
Route 14 la soti nan Vilaj Watkins Glen lan rive nan Vil Reading lan, angajman 
Gouvènè Cuomo pran anvè kominote Southern Tier la gentan atenn plis pase 23 milyon 
dola jiskaprezan ane sa a. Anplis de sa a, Gouvènè Cuomo te anonse ke Vilaj la ap vin 
fè pati Pwogram Revitalizasyon Bò Rivaj Dlo Lokal la (Local Waterfront Revitalization 
Program) pou jere resous ki gen sou sistèm Kanal Seneca a yo, sa k ap sekirize bèl 
resous sa a pou anpil jenerasyon k ap vini ankò. 
 
“Inisyativ Revitalizasyon Sant Vil la ap konstwi kominote avèk finansman san presedan 
yo mete disponib pou pwojè lokal yo”, Gouvènè Adjwen Kathy Hochul, ki se 
Prezidan Konsèy Devlopman Ekonomik Rejyonal la (Regional Economic 
Development Councils, REDC) yo te di. “Watkins Glen se yon destinasyon nan New 
York, epi devlopman nan kad DRI la ak amelyorasyon y ap fè nan Pak Eta Watkins 
Glen la pral plis amelyore vilaj la epi atire plis vizitè. Inisyativ devlopman ekonomik 
anbisye nou an ap devlope ekonomi rejyon Southern Tier la ak tout lòt rejyon atravè Eta 
a yo.” 
 
Rossana Rosado, ki se Sekretè Eta nan New York, te deklare, “Eta New York ap 
kontinye estimile envestisman entèlijan kote li pral gen pi plis efè epi amelyore lavi 
Nouyòkè yo. Inisyativ Revitalizasyon Sant Vil la ap ede kominote atravè New York yo 
tankou Watkins Glen pwospere epi atire plis devlopman ekonomik. Vilaj la dwe gen 
rezon pou l fyè ak vrèman rejwi de pwojè sa yo”. 
 
Rose Harvey, ki se Komisè Biwo Pak, Rekreyasyon ak Prezèvasyon Istorik (Office 
of Parks, Recreation and Historic Preservation) Eta New York, te deklare, “Pwojè a 
ap ofri youn nan destinasyon ki pi senik nan eta a yon bèl pòtay byen akeyan li merite. 
Mwen rekonesan anvè Gouvènè Cuomo paske l ap fè envestisman sa a nan Pak Eta 
Watkins Glen lan, ki pral ede ranfòse ekonomi rejyon an ak amelyore kalite lavi moun 
nan zòn lan yo”. 
 
Senatè Tom O’Mara te deklare, “Youn nan pi gwo park nan peyi a sètènman merite 
yon gran antre. Nou rekonesan anvè tout moun nan Biwo Pak ak Lwazi Eta a pou 
amelyorasyon ekstraòdinè sa a k ap fèt nan Pak Eta Watkins Glen lan. Nou 
ekstrèmeman fyè nan rejyon Finger Lakes paske yo rekonèt Watkins Glen kòm youn 
nan twa pi meyè Pak Eta nan Etazini, epi nou apresye lefèt ke n ap gen yon antre pak ki 
diy pou l akeyi anpil santèn milye vizitè pak yo k ap vin vizite tout mèvèy natirèl k ap 
rete tann yo chak ane”. 
 
Manm asanble Philip Palmesano te deklare, “Mwen apresye Komisè Rose Harvey, 
Biwo Pak, Rekreyasyon ak Prezèvasyon Istorik Eta New York la ak Gouvènè Cuomo 
pou angajman yo pran anvè amelyorasyon sa ki te deja youn nan pi gwo atraksyon ki 
gen nan rejyon Finger Lakes la, nan Eta New York ak, anfèt, nan peyi a. Pak Eta 
Watkins Glen lan atire preske yon milyon vizitè pa ane e nouvo antre sa pwomèt pou l 
yon destinasyon akèy enteresan ki vo tit twazyèm pi bon state park nan Etazini”. 
 

https://www.governor.ny.gov/news/governor-cuomo-announces-72-million-infrastructure-investment-watkins-glen-gateway-enhancements
https://www.governor.ny.gov/news/governor-cuomo-announces-local-waterfront-revitalization-program-watkins-glen
https://www.governor.ny.gov/news/governor-cuomo-announces-local-waterfront-revitalization-program-watkins-glen


 

 

Sam Schimizzi, ki se Majistra Watkins Glen lan, te deklare, “Mèsi Gouvènè Cuomo 
paske w ap envesti nan non sèlman Pak Eta Watkins Glen lan, men apati de 
envestisman nan kwasans ekonomik nou atravè prim sibvansyon 10 milyon dola DRI a. 
Nouvo antre a parèt byen remakab epi nou vrèman paka tann pou pwojè 
transfòmasyonèl ki pral kòmanse nan sant vil nou an pwochènman. Li pral trè enteresan 
pou nou wè amelyorasyon k ap fèt nan vilaj nou an yo ak kijan envestisman yo pral 
ranfòse kominote nou an”. 
 
Dennis Fagan, ki se Prezidan Lejislati Konte Schuyler a, te deklare, “Pak Eta 
Watkins Glen lan yo fenk renove a se yon vrè pyè presye nan kominote nou an. Kounye 
a avèk asosiyasyon l genyen ak Chanm Komès Watkins Glen lan (Watkins Glen 
Chamber of Commerce), nou antisipe ap gen plis vizitè, non sèlman k ap emèveye akoz 
de bote natirèl pak la, men tou k ap itilize restoran, etablisman lojman ak magazen lokal 
nou yo. Felisitasyon a anplwaye ak kontraktè Pak Eta yo paske yo fini yon pwojè ki 
vrèman enpresyonan pou popilasyon an jwi pandan anpil ane k ap vini ankò”. 
 
Rebekah Carroll, ki se Prezidan ak Direktris Egzekitif Jeneral Chanm Komès Zòn 
Watkins Glen lan te deklare, “Nou pa ta ka pi kontan ankò pou nou selebre grand 
ouvèti nouvo Sant Dakèy enpresyonan sa a ak patnè nou yo ki nan Pak Eta Watkins 
Glen lan! Pandan anpil ane, bote vale a te resevwa laprès entènasyonal ak tèlman anpil 
distenksyon nou pa menm ka konte. Li absoliman apwopriye ke kounye a antre pak la 
koresponn a bote li gen anndan li an. Ekip Pak Eta a te yon patnè enkwayab ak jenere 
nan inisyativ sa a. Sa te yon plezi absoli epi l ap kontinye rete yon plezi absoli pou nou 
akeyi vizitè yo epi pataje avèk yo bote ak eksperyans ekstraòdinè k ap rete tann yo nan 
rejyon nou an”. 
 
Judy McKinney Cherry, Espesyalis Otorize an Devlopman Ekonomik, ki se 
KoPrezidan Komite Planifikasyon Lokal DRI a te di, “Pwojè DRI yo pral lakoz 
Watkins Glen, rejyon an ak eta a jwi pwosperite alontèm. Mwen paka remèsye Konsèy 
Rejyonal Southern Tier la ak lidèchip Eta a ase paske yo rekonèt potansyèl kominote 
nou an genyen. Mwen konfyan ke pwojè sa yo pral gen yon efè dirab”. 
 
Laurie DeNardo, ki se KoPrezidan Komite Planifikasyon Lokal DRI a te di, “Vilaj 
Watkins Glen lan pran angajman pou l ranfòse fondasyon nou an ak amelyore klima 
fizik, sosyal ak ekonomik kominote nou an. Pwojè ki resevwa prim sibvansyon DRI yo 
pral pèmèt nou amelyore pwoblèm enpòtan sa a yo pou nou gen yon avni reyisi, epi fè 
vanse vizyon nou an lè yo ofri opòtinite anplwa, lojman ak antreprenaryal. Mèsi 
Gouvènè Cuomo ak fonksyonè Eta a yo paske n ap envesti nan avni nou”. 
 
Southern Tier Soaring 
 
Eta New York la te deja envesti plis pase 3.1 milya dola nan rejyon an depi 2012 pou 
sipòte inisyativ Southern Tier Soaring lan - ki ap atire yon mendèv ki gen talan, devlope 
biznis epi favorize inovasyon. Jounen jodi a, chomaj la desann nan pi ba nivo li depi 
anvan Gran Resesyon an; taks sou revni pèsonèl ak taks sou antrepriz yo bese; epi 
biznis yo ap chwazi zòn tankou Binghamton, Johnson City ak Corning kòm destinasyon 
pou devlope epi envesti. 

